
UMSÖGN 
 

Viðtakandi: Umhverfis- og skipulagssvið Reykjavíkurborgar  

 

Sendandi: Borgarsögusafn Reykjavíkur 

___________________________________________________________________________ 

 

Nesvík á Kjalarnesi – Umsögn um skipulagslýsingu 

 

Með tölvupósti dags. 28.1.2020 óskar Umhverfis- og skipulagssvið Reykjavíkurborgar eftir umsögn 

Borgarsögusafns um skipulagslýsingu sem gerð er vegna fyrirhugaðs deiliskipulags jarðarinnar 

Nesvíkur á Kjalarnesi. Lýsingin, dags. 9.12.2019, var sótt af vef Reykjavíkurborgar (reykjavik.is → 

Þjónusta → Skipulagsmál → Skipulag í kynningu). 

 

Í lýsingunni kemur fram að fornleifar eru á jörðinni sem skráðar hafa verið í skýrslu 

Fornleifastofnunar Íslands: Nesvík á Kjalarnesi. Deiliskráning vegna hugmynda um uppbyggingu 

(2019), en samkvæmt lögum um menningarminjar (nr. 80/2012, 16. gr.) skal skrá fornleifar, hús og 

mannvirki áður en gengið er frá skipulagi. Skipulagslög (nr. 123/2010, 37 gr.) kveða jafnframt á um 

að þegar unnið er deiliskipulag í þegar byggðu hverfi skuli leggja mat á varðveislugildi svipmóts 

byggðar og einstakra bygginga sem fyrir eru með gerð húsakönnunar. Á jörðinni Nesvík standa tvö 

hús, annars vegar hús sem byggt var sem samkomuhús 1973 (mhl. 02), skv. Fasteignaskrá og hins 

vegar sumarbústaður, byggður 1967 (mhl. 01), skv. Fasteignaskrá. Í skipulagslýsingunni kemur ekki 

fram að gerð hafi verið húsakönnun fyrir svæðið. 

 

Borgarsögusafn bendir á að skrá þarf hús og mannvirki og gera húsakönnun fyrir 

deiliskipulagssvæðið Nesvík á Kjalarnesi, eins og lög um menningarminjar og skipulagslög kveða á 

um. Jafnframt er bent á að fornleifa-, húsa og mannvirkjaskráningu á skipulagssvæði telst ekki lokið 

fyrr en hún hefur hlotið staðfestingu Minjastofnunar Íslands. 

 

 

 

Virðingarfyllst, 

Fyrir hönd Borgarsögusafns: 

 

Drífa Kristín Þrastardóttir                            María Karen Sigurðardóttir       

Verkefnastjóri / húsvernd                                  Deildarstjóri minjavörslu og rannsókna 

    

         

Afrit í tölvupósti : 

Minjastofnun Íslands 

USK Skipulag

Frá: Axel Benediktsson <axel.benediktsson@umhverfisstofnun.is>
Sent: mánudagur, 17. febrúar 2020 12:14
Til: USK Skipulag
Afrit: Þuríður Guðmundsdóttir
Efni: Kjalarnes, Nesvík – skipulagslýsing til kynningar og umsagnar

Sæl Þuríður 
 
Takk fyrir erindið 
 
Umhverfisstofnun bendir á að í 2. mgr. 68. gr. laga nr. 60/2013 um náttúruvernd kemur fram að leita skal umsagnar 
Umhverfisstofnunar við gerð deiliskipulags á náttúruverndarsvæðum og á svæðum sem njóta sérstakrar verndar skv. 
61. gr. laganna. 
Umhverfisstofnun telur að svæðið sem deiliskipulagstillagan nær til sé hvorki á náttúruverndarsvæðum né á 
svæðum sem njóta sérstakrar verndar. Stofnunin áformar því að veita ekki umsögn varðandi tillöguna. Ef 
sveitarfélagið hefur athugasemd við afgreiðslu stofnunarinnar er hægt að koma því á framfæri með því að senda 
erindi á ust@ust.is 
 
 

Bestu kveðjur, Best regards 
Axel Benediktsson 
Sérfræðingur, Advisor  
Svið friðlýsinga og starfsleyfa, Department for Designation of Nature Protection Areas and Pollution Permits  
  

 
  
Umhverfisstofnun, Environment Agency of Iceland 
Suðurlandsbraut 24, 108 Reykjavík, Iceland 
Sími / Phone: +354 591 2000  
Veffang / Webpage: Http://www.ust.is  

 
DISCLAIMER / UM TÖLVUPÓSTINN: Http://www.ust.is/disclaimer 

Efni:  

Umsögn íbúaráðs Kjalarness um lýsingu 

vegna vinnu við nýtt deiliskipulag fyrir Nesvík  

 
Reykjavík, 17. febrúar 2020  

R20020147  
   
   
  

Á fundi íbúaráðs Kjalarness 13. febrúar 2020 var lagt fram bréf umhverfis- og skipulagssviðs 

dags 28. janúar 2020 um lýsingu vegna vinnu við nýtt deiliskipulags fyrir Nesvík sbr. 2. lið 

fundargerðar s.d.:  

 

Íbúaráð Kjalarness lagði fram svohljóðandi umsögn:  

 

Íbúaráð Kjalarness fagnar hugmyndum um uppbyggingu hótels í Nesvík á Kjalarnesi en 

leggur um leið áherslu á mikilvægi náttúrunnar á svæðinu og samspils fyrirhugaðra 

mannvirkja og náttúru. 

Með kveðju  

 

 

Heimir Snær Guðmundsson  

USK Skipulag

Frá: Trausti Baldursson <trausti@ni.is>
Sent: föstudagur, 21. febrúar 2020 14:03
Til: USK Skipulag
Efni: Efni: Skipulagslýsing vegna nýs deiliskipulags fyrir Nesvík á Kjalarnesi.

Eftirfylgniflagg: Fylgja eftir
Flaggstaða: Flaggað

Vísað er til bréfs frá Reykjavíkurborg, dags. 29. janúar sl., þar sem óskað er eftir umsögn 
Náttúrufræðistofnunar Íslands vegna skipulagslýsingar fyrir gerð nýs deiliskipulags fyrir Nesvík á 
Kjalarnesi. Áformað er að reisa hótel auk 12 stakstæðra húsa. 

 

Náttúrufræðistofnun hefur farið yfir lýsinguna og vill benda á nokkur almenn atriði sem ýmist geta átt við 
eða ekki en full ástæða er til að skoða við frekari vinnslu á deiliskipulaginu þar sem um tiltölulega óraskað 
svæði er að ræða. 

 

Í lögum um náttúruvernd nr. 60/2013 er að finna ýmis ákvæði sem eru leiðbeinandi um hvernig ber að nálgast 
vernd náttúruminja (s.s. lífríkis, jarðminja og landslags). Náttúrufræðistofnun leggur áherslu á að í allri 
matsvinnu/skipulagsvinnu sé skoðað hvernig hún samræmist  almennum markmiðum laganna sem koma fram í 1., 
2. og 3. gr. þeirra, 1. gr. (Markmið laganna), 2. gr. (Verndarmarkmið fyrir vistgerðir, vistkerfi og tegundir) og 3. gr. 
(Verndarmarkmið fyrir jarðminjar, vatnasvæði, landslag og víðerni). Einnig þarf að skoða einstakar greinar sem 
geta átt við. Hér má t.d. nefna greinar 6. til 12. um meginreglur hvað varðar náttúru- og umhverfisvernd, 14. gr. um 
hlutverk náttúruverndarnefnda, kafla IV um almannarétt, útivist og umgengni, kafla IX um friðun vistkerfa, vistgerða 
og tegunda, 61. gr. um sérstaka vernd vistkerfa, jarðminja o.fl., 63. grein um framandi lífverur og svo auðvitað kafla 
XII um skipulagsgerð, framkvæmdir og fleira, greinar  68. til 73., þar sem komið er inn á gerð skipulagsáætlana, 
hönnun mannvirkja og ræktun. 

Við gerð skipulagsáætlana er mikilvægt að skoða áhrif þeirra m.t.t. allra framangreindra lagagreina sem eins og áður 
segir ýmist geta átt við eða ekki. 

Vegna frekari vinnslu á deiliskipulaginu vill Náttúrufræðistofnun einnig benda á eftirfarandi gögn sem geta komið að 
notum: Fjölrit nr. 54, Vistgerðir á Íslandi, http://utgafa.ni.is/fjolrit/Fjolrit_54.pdf og http://ni.is/grodur/vistgerdir sjá 
jafnframt kortasjá http://ni.is/midlun/utgafa/kort/vistgerdakort , og Fjölrit nr. 55, Mikilvæg 
fuglasvæði,  http://ni.is/dyr/fuglar/mikilvaeg-fuglasvaedi  og http://utgafa.ni.is/fjolrit/Fjolrit_55.pdf . Jafnframt er bent á 
að stofnunin hefur nýlega lagt til við umhverfis- og auðlindaráðuneytið, að vernda skuli ákveðin svæði á landinu og að 
þau verði sett á framkvæmdaáætlun eða B-hluta náttúruminjaskrár í samræmi við lög nr. 60/2013. Öll svæðin má sjá 
hér: http://ni.is/midlun/natturuminjaskra en einnig má skoða tillögurnar í kortasjá, https://natturuminjaskra.ni.is/. Á það 
skal bent að tillögur Náttúrufræðistofnunar til ráðherra eiga eftir að fara í formlegt ferli í samræmi við 36. grein 
fyrrgreindra laga. Á þessari stundu segja tillögurnar því ekkert um hvort ákveðið skipulag/starfsemi falli að 
verndartillögu eða ekki eða hvort tillaga nái fram að ganga. Nái tillögurnar fram að ganga á einnig eftir að fjalla um 
skilamála sem varða verndina. Það skal því ítrekað að hér er um faglegt álit Náttúrufræðistofnunar að ræða sem eftir 
á vinna úr í samræmi við lög um náttúruvernd.http://ni.is/midlun/natturuminjaskra  

Einnig má finna upplýsingar um 61. gr. laga um náttúruvernd hér: https://ni.is/midlun/utgafa/kort/serstok-vernd  

Ennfremur má finna upplýsingar um seli við strendur Íslands hér: Fjölrit um seli hér: 
http://utgafa.ni.is/fjolrit/Fjolrit_56.pdf ,  og kortasjá https://www.ni.is/node/27206 og válista fyrir spendýr má finna 
hér:  https://ni.is/node/27354 . Yfirlit yfir válista almennt má finna hér: https://ni.is/midlun/utgafa/valistar.  

Náttúrufræðistofnun leggur áherslu á að allar ákvarðanir í mats- eða skipulagsvinnu byggi á sem bestum 
þekkingargrunni hvað varðar náttúrufar og að alltaf sé leitað leiða til að koma í veg fyrir neikvæð áhrif á náttúruna. 

Náttúrufræðistofnun áskilur sér rétt til að koma að frekari athugasemdu gerist þörf á því. 

Virðingarfyllst, 

Trausti Baldursson 

Forstöðumaður vistfræði- og ráðgjafardeildar 

Náttúrufræðistofnun Íslands 

Icelandic Institute of Natural History 

Urriðaholtsstræti 6-8 

210 Garðabær 

Sími/Tele: 590 0500 

Email: trausti@ni.is 

Efni: Umsögn veitna vegna lýsingu á deiliskipulagi við Nesvík á Kjalarnesi  

 

Veitur gera athugasemdir við lýsingu á deiliskipulagi við Nesvík á Kjalarnesi.   

Markmið skipulagsins er að byggja upp ferðaþjónustu á svæðinu í samræmi við gildandi 

sérákvæði um svæðið í aðalskipulagi Reykjavíkur 2010-2030. Áformað er að reisa hótel með allt 

að 100 herbergjum, auk 12 stakstæðra húsa. 

 

Fyrirhugað hótel er staðsett utan þéttbýlis og eru því innviðir fyrir fráveitu, heitt- og kalt vatn ekki 

til staðar á svæðinu.  Löng leið er í næstu tengingar og mögulega þarf að styrkja stofna fyrir 

hitaveitu og kalt vatn. 

 

Veitur vekja athygli á að ekki er hægt að tengjast fráveitu og því þarf að skoða möguleika á rotþró.  

Óvist er hvort að hægt sé að tengjast hitaveitu þar sem að lagnaleiðin er 2 km lögn og kæling á 

vatninu mikil á leiðinni.  Tenging fyrir kalt vatn er er einnig mjög löng eða um 1,3 km.   

 

Veitur leggja áherslu á mikilvægi þess að deiliskipulagið verði unnið í samráði við Veitur og að 

Veitum berist upplýsingar um áform og tímasetningar svo hægt sé að skoða möguleika á 

uppbyggingu á innviðum og samþættingu samhliða gerð deiliskipulags.  

 

 

 

 

Virðingarfyllst, 

 

Helga Rún Guðmundsdóttir 

